
 “Itolbu lill-sid il-ħsad biex jibgħat ħaddiema”

TALB TAL-FIDILI
Ċelebrant

Ħuti għeżież, bħala familja ta’ mifdijin li tħabbina ma’ Alla permezz ta’ Kristu, induru lejn Alla Missierna u nitolbuh f’isem Kristu biex jibgħat ħaddiema għall-ħsad tiegħu.

Intenzjonijiet
1. Għall-Papa, l-isqfijiet u s-saċerdoti, biex jaqdu l-missjoni appostolika tagħhom bħala xhieda tal-Kelma, mexxejja tal-komunità tal-Insara u ministri tal-misteri qaddisa. Nitolbu...

2. Għall-minoranzi etniċi, biex jitħarsulhom id-drittijiet tagħhom fl-artijiet fejn jgħixu. Nitolbu...

3. Għall-missjunarji, biex bħall-appostli jimtlew bil-ħeġġa li jaqdu l-istess missjoni ta’ fejqan li wettaq Kristu fl-ispirtu u fil-ġisem ta’ kull persuna. Nitolbu...

4. Għalina, biex ngħixu bħala persuni li nifhmu l-qdusija li ġġib magħha s-sejħa nisranija li rċevejna fil-magħmudija. Nitolbu...

Ċelebrant

O Alla Missier, inti għamilt minna poplu profetiku u saċerdotali, u sejjaħtilna biex inkunu sinjal li jidher tas-saltna tiegħek. Agħtina li ngħixu f’għaqda sħiħa miegħek fis-sagrifiċċju ta’  tifħir u fil-qadi ta’  ħutna, ħalli nsiru missjunarji u xhieda tal-Evanġelju. Bi Kristu Sidna.
